
Füzuli uğrunda 

döyüşlərdə şəhid oldu

Belə qəhrəman oğullarımızdan biri də 
şəhid Ruslan Natiq oğlu İmanquliyevdir. 
1996-cı il martın 14-də Sumqayıt şəhərində 
anadan olmuş Ruslan evin tək oğlu idi. 
Anası Ramiyə xanım onu təkbaşına, minbir 
əziyyətlə böyüdüb boya-başa çatdırmışdı. 
O, 2012-ci ildə Sumqayıtdakı H.Aslanov 
adına 22 saylı orta məktəbin 9-cu sinfini 
bitirərək peşə məktəbinə daxil olmuş, 
telekommunikasiya-kompüter texnologiyası 
operatoru ixtisasına yiyələnmişdi. 2015-
ci ilin yayında hərbi xidmətə çağırılaraq 
Vətən qarşısında borcunu yerinə 
yetirmişdi. 

Bir neçə ildən sonra ailə quran 
Ruslan müddətdən artıq hərbi qulluqçu 
kimi yenidən hərbi forma geyinmək 
qərarına gəlmiş, 2019-cu ilin dekabrında 
Pirəküşküldəki hərbi hissədə xidmətə 
başlamışdı. Burada təlim-məşq prosesləri 
zamanı hərb elminin dərinliklərinə yaxından 
bələd olmuşdu. 

2020-ci il sentyabrın 27-də Vətən 
müharibəsi başlananda isə Ruslan könüllü 
olaraq ön cəbhəyə yola düşdü. Döyüş yolu 
Füzuli rayonundan keçdi. Burada düşmənlə 
ölüm-dirim savaşına atıldı. Erməni 
faşistləri şəhərin müdafiəsini kifayət qədər 
möhkəmləndirdiklərindən Füzuli uğrunda 
ağır döyüşlər davamlı oldu. Bu döyüşlərdə 

Ruslan da digər əsgər yoldaşları ilə birgə 
düşmənə sarsıdıcı zərbələr endirirdilər. 
Lakin şiddətli döyüşlərin birində amansız 
düşmən mərmisi Ruslanı da haqladı. O, 
şəhidlik zirvəsinə ucaldı. 

Sonradan Azərbaycan Prezidenti, 
Ali Baş Komandan İlham Əliyevin 
sərəncamları ilə Ruslan “Vətən uğrunda”, 
“Füzulinin azad olunmasına görə” medalları 
ilə təltif olundu. 

Ruslan İmanquliyev oktyabrın 3-də 
Sumqayıtdakı Şəhidlər xiyabanında dəfn 
olundu. Onun məzarı başında anası bildirdi 
ki, 44 günlük Vətən müharibəsinin qələbə 
ilə bitməsində oğlunun da payı var və 
bununla fəxr edir, qürur duyur.

Məşdi ZEYNALOV,  
Sumqayıt Şəhər Veteranlar  

Təşkilatının məsul katibi

Bildirilir ki, qədim Albaniya tarixi 
ilə bağlı araşdırmalar, arxeoloji 
nümunələr bu dövlətin Azərbaycanın 
tarixi keçmişinin uzun bir dövrü 
ilə bağlı olduğunu ortaya çıxarsa 
da, bu mövzuda həllini tapmayan, 
mübahisəli məsələlər hələ də qal-
maqdadır. Mütəxəssislərin fikrincə 
Azərbaycan Turizm Bürosunun 
üzərində tamamlama işləri apardığı 
“Qafqaz Albaniyası turizm marşrutu” 
bu mübahisələrə son qoya bilər. “Al-
ban mədəniyyətinin izi” marşrutunun 
yaxın vaxtlarda ictimaiyyətə təqdim 
ediləcəyi gözlənilir. Marşrut Qafqaz 
Albaniyasını araşdıran alimlərin 
məsləhət və tövsiyələri əsasında 
hazırlanır.

Turizm bürosundan verilən 
məlumatda deyilir ki, Alban 
mədəniyyəti marşrutunun 
Azərbaycanın 3 əsas dəhlizini – Bakı-
Şəki-Zaqatala, Gəncə–Qazax və 
Qarabağı əhatə edəcək. Qarabağda 
Qafqaz Albaniyası ilə bağlı zəngin irs 
var. Bura məbədlər, kilsələr, həmçinin 
adət-ənənələr və s. daxildir. Alban 
mədəniyyəti islamaqədərki dövrü 
əhatə edir. 

Qafqaz Albaniyasının ərazisinin ilk 
xristian icmalarının meydana gəldiyi 
məkanlardan hesab edilir. Bu dinin 
tarixində xristian məbədlərinin xüsusi 
yeri var. Ölkə ərazisində, o cümlədən 
işğaldan azad olunan torpaqlarımızda 
çox sayda alban məbədləri yerləşir. 
Təkcə Kəlbəcərdə onların sayı 35-
dən çoxdur. 

Əsirlikdə olan alban abidələri 

qismən saxtalaşdırılmış, digər 
tərəfdən, bütün simvolları və 
elementləri dəyişdirilmişdi. Əsas 
məqam odur ki, ərazi işğaldan azad 
edildi və tarixi həqiqət bərpa olundu. 
Prezident İlham Əliyev də qeyd edir 
ki, gələcəkdə ərazidəki bütün abidələr 
bərpa olunacaq. Çünki tarixi-dini 
abidələrimizin, o cümlədən məscid, 
kilsə, sinaqoqların bərpası və yenidən 
qurulması, yeni ibadət evlərinin inşası 
Azərbaycan dövlətinin bu sahədə 
həyata keçirdiyi multikultural siyasətin 
tərkib hissəsidir.

Hazırda Azərbaycan hökumətinin 
dəstəyi ilə Şəki rayonunun Kiş 
kəndində yerləşən və Qafqazda 
"kilsələrin anası” hesab olunan 
apostol Yelisey məbədi bərpa edilib. 
2006-cı ildə isə udilərin kompakt 
halda yaşadığı Qəbələ rayonunun 
Nic qəsəbəsindəki “Çotari” alban-udi 
kilsəsinin rəsmi açılışı olub. 2020-ci 
ildə Nic qəsəbəsində Heydər Əliyev 
Fondu tərəfindən daha bir tarixi kilsə 
– Müqəddəs Məryəm ana kilsəsi 
əsaslı şəkildə bərpa edilib. Xüsusən 
işğaldan azad edilən ərazilərimizdə 
olan, ermənilərin saxtalaşdırmağa 
çalışdığı abidələrin də ciddi bərpaya 
ehtiyacı var. Bunların hər biri qədim 
alban mədəniyyətinin ayrılmaz 
hissəsidir.

Mütəxəssislər hesab edirlər 
ki, Qafqaz Albaniyası üzrə turizm 
marşrutunun yaradılması, xüsusən 
indiki vaxtda vacib məsələdir. Bu-
nunla belə, turistləri cəlb etmək üçün 
infrastrukturun yaradılmasına ehtiyac 

var. Hələ ki, turist cəlb eləmək üçün 
infrastruktur lazımi səviyyədə deyil. İlk 
növbədə yol çəkilməli, abidələr bərpa 
olunmalıdır ki, turistlər bərpa olunmuş 
abidələri görsünlər, o əraziləri ziyarət 
etsinlər. Doğrudur, hazırda dövlət 
tərəfindən quruculuq işləri həyata ke-

çirilir, infrastruktur yaradılır. Söz yox 
ki, bu proseslər başa çatandan sonra 
ən böyük turist axını Qarabağa ola-
caq. Turistlər həm Qarabağı görəcək, 
həm məbədlərə baş çəkəcəklər. Elə 
öz vətəndaşlarımız üçün də bu, bö-
yük əhəmiyyətə malikdir. 

Mütəxəssislər qədim Alban 
mədəniyyətinin izi ilə yaranacaq 
turizm marşrutunun ölkəmizin ta-
nıdılması istiqamətində mühüm rol 
oynayacağını istisna etmirlər.

Alban mədəniyyəti 26 tayfanı 
birləşdirirdi. Bu mədəniyyətin 52 
hərfdən ibarət əlifbası olub. Alban 
mədəniyyətinə məxsus abidələr 
də ölkəmizdə çoxdur. Turistlərə 
Azərbaycanın qədim insan 
məskənlərinin yeri olduğu haqda 
ətraflı məlumat vermək lazımdır. 
Bu turizm marşrutunun ideoloji 
əhəmiyyəti olacaq. Vaxtilə erməni 
kilsələri alban kilsələrini özlərinə 
birləşdirib və onların mədəniyyətini 
özününküləşdirib. Ermənilər alban 
abidələrinə xaç nişanlarını vurub 
və onu öz abidələri kimi təqdim 
ediblər. Ancaq tarixi mənbələr 
sübut edir ki, Alban etno-mədəni 
irsi Azərbaycan dövlətinin sələfidir. 

Turizm mütəxəssislərini cəlb edib bu 
istiqamətdə təşviqat və təbliğat işlərini 
elə qurmaq lazımdır ki, ermənilərin 
yalan danışdığı sübut olunsun. Bu 
istiqamətdə turizm marşrutu da böyük 
rol oynayacaq.

Məlumdur ki, mənfur düşmən daim 

Qafqazdakı abidələri öz adlarına çıxar-
mağa cəhd ediblər. Bu baxımdan, belə 
bir turizm marşrutunun olması həm 
yerli, həm də xarici turistlərə həqiqi tari-
ximizin çatdırılması baxımından təbliğat 
vasitəsi olacaq. Bu tip marşrutlar 
olmalıdır ki, tarix düzgün təbliğ olun-
sun. Mütəxəssislər hesab edirlər ki, bu 
istiqamətdə turizm marşrutlarının təşkili 
təkcə turizm baxımından əhəmiyyət 
kəsb eləmir, eyni zamanda, tariximizi, 
mədəniyyətimizi, həmin ərazilərdə 
yaşayan xalqların qədimliyini, adət-
ənənəsini tanıtmağa görə vacibdir: 

Qafqaz Alban mədəniyyəti turizm 
marşrutunun yaradılması iqtisadiy-
yatımıza da faydalı olacaq. Sadəcə, 
turistləri cəlb etmək, tariximizlə bağlı 
məlumatlandırmaq, həqiqətlərimizə 
inandırmaq, Azərbaycanı tanıtmaq 
üçün ortaya mükəmməl və davamlı 
iş qoyulmalıdır. O zaman bu marşrut 
turistlər üçün “yüz eşitməkdənsə, bir 
dəfə görmək” məsəlinin layiqli isbatı, 
ermənilərə isə tutarlı cavab ola bilər.

Hazırladı:  
M.MÜKƏRRƏMOĞLU,  

“Xalq qəzeti”

O, əmindir ki, səhiyyə sahəsindəki 
bərabərsizliyin aradan qaldırılması 
pandemiyaya son qoymaqda əsas 
məsələdir. Təşkilat rəhbəri bildirib 
ki, bu bərabərsizlik qaldıqca, möv-
cud tədbirlərdən yan keçə biləcək 
və mövcud peyvəndlərə davamlı 
olacaq yeni variantların ortaya çıx-
ması mümkündür. Tedros Adhanom 
Qebreyesus əlavə edib ki, peyvənd 
bərabərsizliyinə son qoyulması 
əhalinin və iqtisadiyyatın koronaviru-
sun yeni variantlarından qorunması 
üçün əsas elementdir. “Kollektiv cava-
bı təkmilləşdirməsək, virus inkişaf 
etməyə davam edəcək və yeni-yeni 
təhlükələr yaradacaq”, – deyə o 
vurğulayıb.

Qeyd edək ki, ÜST, həmçinin 
bütün dünyada tətbiq edilən koronavi-
rusun diaqnostikası üsullarını işləyib 
hazırlayıb. Onlarca ölkəyə ümumi 
dəyəri milyonlarla dollar olan testlər, 
oksigen istehsal edən cihazlar, tibb 
işçiləri üçün qoruyucu vasitələr çat-
dırılıb. Təşkilat rəhbərinin sözlərinə 
görə, “Delta” və “Omicron” variantları 
bu gün də ikiqat təhlükə yaradır və 
bütün dünyada növbəti pandemiya 
dalğalarına səbəb olur. O deyib ki, 
qarşıya qoyulan əhalinin 40 faizinin 
peyvənd olunması vəzifəsini 92 ölkə 
yerinə yetirməyib: “Mən hökumətlərin, 
peyvənd istehsalçılarının və vətəndaş 
cəmiyyəti nümayəndələrinin bizimlə 
işləməsini istəyirəm ki, hər bir ölkə 
iyulun əvvəlinə qədər əhalisinin 70 
faizini peyvənd edə bilsin”.

Baş direktor bəzi ölkələrin in-
feksiyaya qarşı mümkün qədər çox 
peyvənd, tibbi preparat, maska və 
digər vasitələr toplamaq istəyini 
yenidən tənqid edib. BMT-nin 
dəfələrlə xəbərdarlıq etdiyi kimi, virus 
hər yerdə məğlub olmayana kimi 
heç kim özünü təhlükəsiz hiss edə 
bilməz. Daha bir bəla isə insanların 
peyvənddən imtina etməsinə və virus-
dan qorunmaq imkanından məhrum 
olmasına səbəb olan dezinformasi-
yanın yayılmasıdır. “Lakin nikbinlik 
məni tərk etmir. Mən inanıram ki, 
gələn il biz nəinki pandemiyanın 
kəskin mərhələsinə son qoyaca-
ğıq, həm də səhiyyə sahəsində 
daha güclü təhlükəsizlik kursu ilə 

irəliləyəcəyik”, – deyə ÜST rəhbəri 
bildirib. Bu kontekstdə o, ölkələri artıq 
peyvəndləri paylaşmağa, həmçinin bu 
preparatların başqa yerlərdə istehsa-
lını dəstəkləməyə çağırıb: “Bundan 
sonra isə COVID – 19-un müalicəsi 
vasitələrinə ümumi çıxış əldə etmək 
lazımdır”.

Doktor Tedros, həmçinin bildirib 
ki, 2022- ci ildə ÜST üzv ölkələrlə 
səhiyyə sistemlərinin gücləndirilməsi 
və onların yeni təhlükələrin qar-
şısını almağa hazırlığının artı-
rılması sahəsində əməkdaşlığı 
genişləndirmək niyyətindədir.

Rusiya Elmlər Akademiyası Sibir 
bölməsi Kimya Biologiyası və Funda-
mental Təbabət İnstitutunun (KBFTİ) 
mətbuat xidməti belə bir məlumat 
yayıb ki, Rusiyada eyni zamanda 
həm koronavirusun genetik mate-
rialının mövcudluğunu aşkar edən, 
həm də onun “Omicron” ştammına 
aid olub-olmadığını müəyyən edən 
test – sistem işlənib hazırlanıb. Testə, 
ənənəvi PZR – diaqnostikası ilə eyni 
vaxt tələb olunur, lakin bununla belə 
nəticədə tibb işçiləri iki dəfə çox 
məlumat əldə edə biləcəklər. Test 
sisteminin yaradıcıları ümid edirlər ki, 
onlar çox yaxın vaxtlarda tibbi məhsul 
üçün qeydiyyat şəhadətnaməsi ala 
biləcəklər. Məlumatda bildirilir ki, 
koronavirusun “Omicron” variantı 
onun əvvəlki ştammlarından dəfələrlə 
daha sürətlə yayılır, ona görə də onun 
vaxtında aşkar edilməsi xüsusilə 
vacibdir. Koronavirusun “Omicron” 
ştammı çoxlu sayda mutasiyaları ilə 
digərlərindən fərqlənir, bu da poten-
sial olaraq onu mövcud vaksinlərə 
daha dayanıqlı edir. Bəzi ekspertlərin 
fikrincə, uşaqlar bu ştamma ak-
tiv şəkildə yoluxurlar. Test sistemi 

yaradılarkən alimlər SARS-CoV-2 
“Omicron” ştammının genomunun 
dəyişən hissəsini təkrarlayan sin-
tez edilmiş ardıcıllıqla işləyiblər. 
Qiymətləndirmələrə görə yaradılmış 
test sisteminin həssaslığı yüksəkdir. 
Ehtimal olunur ki, test sistemindən 
epidemiya əleyhinə təhlükəsizliyin 
təmin edilməsi üçün istifadə oluna-
caq. Analiz üçün material insanın 
burun – ağız boşluğundan götürülən 
yaxmadır.

ÜST son dərəcə yoluxucu olan 
“Omicron” variantının geniş yayılma-
sını nəzərə alaraq, hər bir ölkənin öz 
əhalisini COVID – 19-a qarşı im-
munlaşdıra bilməsi üçün beynəlxalq 
birliyi maksimum səy göstərməyə 
çağırıb. ÜST-nin aparıcı epidemio-
loqu Mariya van Kerkhove xatırladıb 
ki, “Omicron”un sürətlə yayılma-
sı fonunda dövlətlər təkcə əlavə 
peyvəndlərin köməyi ilə pandemiyaya 
qalib gələ bilməyəcəklər. M.Kerkhove 
Britaniyanın BBC media şirkətinə 
müsahibəsində deyib ki, intensiv 
ünsiyyət, effektivliyi sübut olunmuş 
təbirlərin məhdud tətbiqi və vaksina-
siya ilə əhatənin məhdudluğu hər bir 
ştamın, hər bir virusun yayılmasını 
təmin edir.

ÜST-nın epidemioloqu Abdi 
Mahmud Cenevrədə brifinqdə çıxış 
edərkən bildirib ki, hələ Milad bay-
ramından əvvəl “Omicron” ştam-
mı dünyanın 128 ölkəsində aşkar 
edilmişdi. Yeni ştamm ilə yoluxma 
halında xəstəliyin yüngül formada 
keçməsini təsdiq edən inandırıcı 
məlumat yoxdur. O daha sonra əlavə 
edib ki, COVID – 19-un yeni dalğa-
sı yayılmış Londonda xəstəxanaya 
düşənlərin sayı əvvəlki dövrlə 
müqayisədə 20 faiz aşağıdır. Abdi 
Mahmud deyib: “Bu o deməkdir ki, 
əgər siz vaksinlənmisinizsə, deməli 
müdafiə olunmusunuz, əks halda siz 
risk qrupundasınız və “Omicron” sizin 
üçün təhlükə mənbəyidir”.

Planetin ən həssas əhali qrup-
larının peyvəndlə təmin edilməsi 

çox çətindir. ÜST nümayəndəsinin 
fikrincə, dünyanın hər bir ölkəsinin 
əhalisinin azı 70 faizini vaksinlənməsi 
zəruridir. Xarici ölkə mütəxəssislərinin 
bildirdiyinə görə, yeni növ korona-
virus (COVID – 19) infeksiyasının 
“Omicron” ştammının törətdiyi klinik 
əlamətlərlə digər ştammların simp-
tomları arasında xüsusi fərq yoxdur. 
Ümumiyyətlə, “Omicron” ştammının 
əlamətləri daha zəif, daha fəsadsız 
və nisbətən yüngüldür. Hətta 
“Omicron”un potensial gücü “Delta” 
ştammına yoluxma zamanı yalnız 
peyvənd vurduranlarda müşahidə 
edilən yüngül gedişli klinik əlamətlər 
dərəcəsindədir. Britaniyalı virusoloq-
ların fikrincə, “Omicron” ştammının 
törətdiyi klinik əlamətlər, əsasən, adi 
soyuqdəyməni xatırladır. Bu, kollek-
tiv immunitetin formalaşması, yəni 
pandemiyanın sonu deməkdir. ABŞ-ın 
baş infeksionisti Entoni Fauçi isə 
hesabatında yazır ki, COVID – 19-un 
“Omicron” ştammı ciddi fəsad törədə 
bilməz.

Amma görünən odur ki, “Omicron” 
ştammı bir çox ölkələrdə dominant-
dır. Həmin ştamm sürətli yoluxma 
qabiliyyətinə malik olmaqla, tənəffüs 
yollarını “Delta” variantından 70 dəfə 
çox əhatə edir. Bu, virus yükünün 
daha yüksək olmasına və yoluxma-
nın artmasına səbəb olur. Belə olan 
halda, xəstənin tənəffüs yollarından 
çıxan virusun miqdarı çox olduğu 
üçün digərlərini də daha tez yolux-
durur. İstənilən halda, əvvəlkilərlə 
müqayisədə “Omicron”un klinikası 
yüngül gedişlidir, çünki o, ağciyər to-
xumasında koronavirusun ilkin varian-
tından 10 dəfə az sürətə malikdir.

Lakin bu o demək deyil ki, virus-
dan qorunma tədbirləri ilə vidalaşmaq 
lazımdır. Pandemiya bitməyincə, 
virusa yoluxmamaq üçün bütün 
tələb edilən tədbirlərə əməl edilməli, 
maska, məsafə, gigiyena unudulma-
malıdır.

Zərifə BƏŞİRQIZI,  
“Xalq qəzeti”

Azərbaycan Turizm Bürosundan bildirilmişdir ki, üzərində 
tamamlama işləri aparılan yeni “Qafqaz Albaniyası turizm 
marşrutu” yaxın vaxtlarda ictimaiyyətə təqdim ediləcək. 

Marşrut Qafqaz Albaniyasını araşdıran alimlərin məsləhət və 
tövsiyələri əsasında hazırlanır.

Ümumdünya Səhiyyə Təşkilatının (ÜST) rəhbəri Tedros 
Adhanom Qebreyesus Cenevrədə keçirilən brifinqdə bildirib 
ki, koronavirusun “Delta” və “Omicron” ştammlarına görə 
yoluxmaların sayı artır və bununla da xəstəxanaya yerləşdirmə və 
ölüm halları da çoxalır. Təşkilat rəhbəri qeyd edib ki, “Omicron” 
variantının daha yoluxucu olması faktı xüsusi narahatlıq doğurur. 
“Bu, bütün dünyada səhiyyə sistemlərinə təzyiqi əhəmiyyətli 
dərəcədə artıra biləcək hadisələrin sunamisinə səbəb ola bilər”, – 
deyə T.Qebreyesus vurğulayıb.

Ölkəmiz Vətən 
müharibəsində şanlı Qələbə 
qazandı. Amma Ermənistan 
işğalçılarına qarşı müharibə 
şəhidsiz ötüşmədi. Yüzlərlə 
vətənpərvər övladımız misilsiz 
qəhrəmanlıqlar göstərərək 
şəhidlik zirvəsinə ucaldı. 

Azərbaycan Qida Təhlükəsizliyi 
İnstitutu Publik Hüquqi Şəxs 

“Məktəblilərin qida bələdçiləri” layihəsi 
sahəsində görüləcək işlərin satın alınması üçün 

KOTİROVKA SORĞUSU ELAN EDİR
Tender iştirakçılarına təklif edilir ki, 

dövlət satınalmalarının https://www.
etender.gov.az/ vahid internet portalı-
na (portal) elektron imzaları vasitəsilə 
daxil olsunlar və “Məktəblilərin qida 
bələdçiləri” layihəsi sahəsində görüləcək 
işlərin satın alınması məqsədilə kotirov-
ka sorğusu haqqında ətraflı məlumatı 
əldə etsinlər. Müqaviləni yerinə yetirmək 
üçün tender iştirakçıları lazımi maliyyə 
və texniki imkanlara malik olmalıdırlar. 

- İştirak haqqı 100 ( bir yüz) manatdır. 
- İştirak haqqı heç bir halda geri 

qaytarılmır.
- Qiymət kotirovkası (zərflərin açıldı-

ğı tarixdən sonra ən azı 30 bank günü 
qüvvədə olmalıdır);

- Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin, habelə son bir il ərzində 
(fəaliyyətini dayandırdığı müddət 
nəzərə alınmadan) vergi ödəyicisinin 
Azərbaycan Respublikasının Ver-
gi Məcəlləsi ilə müəyyən edilmiş 
vəzifələrinin yerinə yetirilməməsi halları-
nın mövcud olmaması haqqında müvafiq 
vergi orqanından arayış; 

- iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

- iddiaçının son bir ildəki maliyyə 
vəziyyəti haqqında bank arayışı;

- iddaiaçının mikro, kiçik və ya orta 
sahibkarlıq subyekti olması barədə mü-
vafiq sənəd;

- iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri; 

- son 2 ildə analoji xidmətlərin 
göstərilməsi sahəsində uğurla yerinə ye-
tirilmiş və ya davam edən müqavilələrin 
sayı 1 və daha çox olmalıdır.

Sənədlər Azərbaycan dilində tərtib 
olunmalıdır (xarici dildəki sənədlər 
Azərbaycan dilinə tərcümə edilməlidir). 
Kotirovka sorğusu proseduru “Dövlət 
satınalmaları haqqında” Qanuna uyğun 
keçiriləcəkdir.

Malların (işlərin və xidmətlərin) 
qiymət kotirovkaları qapalı zərfdə, imza-
lanıb möhürlənmiş şəkildə, Azərbaycan 
Qida Təhlükəsizliyi İnstitutu publik hü-
quqi şəxsin (Bakı şəhəri, S.S.Axundov 
küçəsi 73C. Tel- (+994 12) 377 00 20 
dax.524 Məsul şəxs- satınalma və 
təchizat departamentinin mütəxəssisi 
Samirə Məmmədovaya) ünvanına 27 
yanvar 2022-ci il saat 15.00-a qədər 
təqdim olunmalıdır.

Zərflərin açılışı 28 yanvar 2022-ci il 
saat 15.00-da keçiriləcəkdir.

Tender komissiyası

AMEA-nın Geologiya və Geofizika İnstitutu 
ştatda vakant olan aşağıdakı vəzifələri tutmaq üçün 

MÜSABIQƏ ELAN EDIR
“Paleontologiya və stratiqrafiya” şöbəsi 

üzrə:
Şöbə rəhbəri
“Geotektonika və regional geologiya” 

şöbəsi üzrə:
Şöbə rəhbəri
Müsabiqədə yuxarıda göstərilən elm 

sahələri üzrə elmlər doktoru və fəlsəfə 
doktoru elmi dərəcəsi olan mütəxəssislər 
iştirak edə bilərlər.

Sənədlər müsabiqənin tələblərinə 
uyğun, elan dərc olunan gündən etibarən 
1 ay müddətində aşağıdakı ünvana təqdim 
edilməlidir:

Ünvan-AZ1143, Bakı, H.Cavid pros-
pekti 119.

Telefonlar- 537-23-34, 510-01-41 (119).

AMEA-nın Geologiya və  
Geofizika İnstitutu

Yeni turizm marşrutu – 
“Alban mədəniyyətinin izi” 

“Omicron” ştammının klinik 
əlamətləri soyuqdəyməni xatırladır

